Bux Daez Yuangz Hal Duez Langx

Meanh xaux lix bux wenz ndeeul, xiangx baangc yuangz
ndeeul. Lix duez langx ndeeul ngonz ngonz qyuh riangz, daez
yuangz sooh sooh, miz gueh yaangzmaz suans waaih.
Mizguanc bux daez yuangz deec miz sins deel, gyox deel
daangs bux wenz waaih ndeeul, ndael saml xingh ruangh,
ngonz ngonz daez yuangz gueh ndil. Duez langx deec yac
ngonz ngonz bail riangzlangl yuangz, miz ndiabk aul genl
yuangz guas. Guaslangl bux daez yuangz xic miz ndiabk duez
langx deec deg duez gueh waaih, haslix nauz deel deg duez

xaangh daez yuangz ndeeul.

Lix ngonz ndeeul, bux daez yuangz deec bail jeex, deel xic
aul yuangz haec langx daez. Langx xic aangh leeux, meangh
gaais xez deel miz qyuh deec xaaux genl duez yuangz deel.
Ngonz deec langx xic haab dingz yuangz ndeeul daail. Bux
daez yuangz daaus dauc dangz, yius reenl dingz yuangz
ndeeul ngaix haab daail, deel xic gyeenh leeux. Ieh deel xic
gaab aul duez langx deec, ndaix xah weenl duez langx deec

jauc dungc rongz, jaangs deel gueh daail.



